
GOUVÈNÈ CUOMO ANONSE LANSMAN TRAVAY KONSTRIKSYON $2.9 MILYON 

DOLA SOU REYALIMAN ENTÈSEKSYON WOUT 26 
 

Nouvo entèseksyon an fèt pou fasilite konjesyon sou wout la, ogmante sekirite 

 
Gouvènè Andrew M. Cuomo jodia te anonse kòmansman konstriksyon $2.9 milyon nan 
entèseksyon wout 26 e avèk Oneida ak Ontario Avenues nan yon pwen aksè komen 
nan Fort Drum. Wout ki rekonfigire a pral chanje sikilasyon veyikil, redwi konjesyon epi 
ogmante sekirite. Pwojè sa se yon eleman enpòtan nan envestisman $25 milyon dola 
pou amelyore wout 26 nan limit Fort Drum, Gouvènè Cuomo te anonse nan Bidjè Eta 
2015-16. 
 
“Antanke yon gwo anplwayè nan North Country, plis pase 50,000 rezidan konte sou 
Fort Drum pou stabilite ekonomik,” Gouvènè Cuomo te deklare, “Pwojè sa pral 
amelyore aksesibilite pou rejyon an ak plis asire ke baz sa rete yon kay ki diy pou 
Divizyon 10yèm Mountain nan, ak yon gwo sant pou rejyon an.”  
 
Pati sa nan wout 26, ke yo konnen tankou Gasoline Alley, se yon pwen daksè komen 
pou sòlda yo vini nan Fort Drum pou egzèsis fizik, ansanm avèk pou livrezon komèsyal 
nan etablisman an. Zòn nan aktyèlman dizive nan de entèseksyon, youn pou sikilasyon 
kap rantre ak youn pou sikilasyon kap kite baz la – kidonk fè anbouteyaj la vin komen. 
Nouvo wout la pral konbine toulède entèseksyon yo an youn ki pi laj, ajoute glisman 
ranp ak liy pou vire pou fasilite aksè ki pi fasil pou chofè yo. 
 
Fort Drum, se kay 10yèm Divizyon Mountain, li se pi gwo anplwayè nan North Country. 
Pwojè sa prevwa pou l bati nan fen ane 2017; Prime Highway nan Albany pral fini 
travay la.  
 
Komisyonè Deptman Transpòtasyon Eta New York Matthew J. Driscoll te deklare, 
“Pwojè sa se jis yon lòt egzanp de envestisman Gouvènè Cuomo nan Fort Drum 
ansanm avèk angajman pou amelyore aksè ansanm avèk resous sou baz militè 
enpòtan an. Travay nan entèseksyon sou wout 26 la pral fè koridò a vini pi ansekirite ak 
pi efikas pou vwayajè yo, vizitè ansnam avèk kominote a.” 
 
Senatè Patty Ritchie te deklare, “Fort Drum se youn nan pati nan rejyon nou an—
ansanm avèk eta nou an —motè ekonomik ki pi enpòtan, e si nou vle li rete konsa, nou 
dwe kontinye fè li vini yon priyorite pou envesti, ansanm avèk amelyore pòs la. Mwen ta 
renmen remèsye Gouvènè a paske li te rekonèt enpòtans pwojè sa, e nap rete tann pou 



 

HaitianCreole 

nou wè kijan li pral fè aksè vin pi fasil nan Fort Drum pou sòlda yo, fanmi ansanm avèk 
moun kap vwayaje regilyèman nan pòs la.” 
 
Manm Asamble Ken Blankenbush te deklare, “Mwen kontan paske mwen wè 
Gouvènè a ap fè yon envestisman nan enfrastrikti kominote nou an. Pwojè sa pral 
amelyore sekirite moun kap vwayaje nan zòn Wout 26 ak Fort Drum, ansanm avèk 
efikasite operasyon nan zòn ki avwazinan yo. Li agreyab pou wè ke yo te tande 
preyokipasyon nou osijè konjesyon trafik ak yon bon dewoulman aksyon ki pral fèt.” 
 
N ap fè pasaje otomobil yo sonje kontravasyon yo ap double pou eksè vitès nan yon 
zòn travay. Annakò avèk Lwa 2005 sou Sekirite Zòn Travay, kondanasyon pou de oswa 
twa vyolasyon vitès nan yon zòn travay te kapab lakoz nan sispansyon lisans chofè yon 
moun. 
 
Pou jwenn enfòmasyon nan menm moman an, rele 511, ale sou www.511NY.org, oswa 
sou rantre sou nouvo sit mobil la nan m.511ny.org. Swiv DOT Eta New York sou 
Twitter: @NYSDOT ak nan Facebook nan facebook.com/NYSDOT.  

